Canllaw Bodwyr i Ysgrifennu Traethodau Cymdeithaseg

1.
Y Camau Cyntaf

Mae traethodau cymdeithaseg bob amser yn ymwneud â materion sy’n destun dadl, hynny yw, maent yn ‘drafodol’, 

Pan fyddwch yn darllen cwestiwn traethawd (yn ofalus iawn), efallai y byddwch yn meddwl nad oes gennych ddigon o syniadau/wybodaeth - felly mae cynllunio yn hanfodol. Defnyddiwch un o’r strategaethau canlynol i gefnogi eich gwaith:

1.
Trefnwch eich syniadau trwy ysgrifennu syniadau, termau allweddol a chysyniadau

2.
Gallai fod yn fuddiol ystyried safbwyntiau gwrthwynebol o’r dechrau, felly gallech restru syniadau ar ffurf tabl - o blaid ac yn erbyn, er enghraifft dadleuon a thystiolaeth ‘o blaid chwalfa priodas’, a dadleuon a thystiolaeth yn ei herbyn. 

3.
Defnyddiwch ddiagram pryf copyn gan osod y mater allweddol yn y canol. 

Gelwir y pwynt neu’r mater sy’n sylfaen i’ch ymresymiad y rhagosodiad, er enghraifft, ‘Mae  damcaniaeth Marx yr un mor berthnasol heddiw â phan ddatblygodd ei ddadansoddiad a’i ddadleuon am y tro cyntaf.’ 

Cofiwch y dylai eich ateb fod yn gytbwys; dylai gynnwys gwahanol ddadleuon a phersbectifau ar yr un pwnc. Gallwch, os dymunwch, benderfynu o blaid un ymresymiad. Penderfynwch, ar y dechrau, pa ochr o’r ddadl rydych chi’n ei chefnogi a glynwch wrth yr ochr honno trwy gydol y ddadl, er enghraifft, ‘Mae newid teuluol yn dda i gymdeithas.’
Cofiwch:
 Mae’n llawer mwy diddorol darllen barn gadarn, wedi ei dadlau yn feddylgar ac yn egnïol, na darllen traethawd sy’n methu dod i unrhyw gasgliad. 

2.
Symud y Traethawd yn ei Flaen 

Sut mae Dechrau, Datblygu a Chloi eich Traethawd? 

Cyflwyniad 

Ym mhob traethawd mae’r paragraffau agoriadol a chloi yn bwysig dros ben. Yn y cyflwyniad dylech geisio dal sylw eich darllenydd, er enghraifft trwy:

a)
Ofyn cwestiwn uniongyrchol - ‘A yw pawb yn byw mewn teuluoedd?’ neu
b)
Rhoi ffaith neu ystadegyn trawiadol - ‘Mae llawer llai o ferched na bechgyn yn mynd i’r brifysgol i astudio Ffiseg’ neu

c)
Rhoi gosodiad barn grymus - ‘ Mae moddion yn gwneud pobl yn sâl,’ (Illich).
Dylech hefyd gyflwyno, neu ‘ddweud yr hyn yr ydych yn mynd i’w ddweud’ yn y cyflwyniad. Felly mae cyflwyniad da yn cynnwys strwythur traethawd da. 

Er enghraifft


‘Mae ystadegau swyddogol yn dangos bod troseddau yn cael eu cyflawni gan wrywod ifanc o’r dosbarth gweithiol, gyda lleiafrifoedd ethnig yn cael eu gorgynrychioli. Bydd yn ddefnyddiol ystyried dilysrwydd y fath ystadegau yn ogystal â’r rheswm pam mae’n ymddangos bod y fath grwpiau yn cyflawni mwy o droseddau na menywod, er enghraifft. Gellir dadlau bod llunio a gorfodi’r gyfraith yn cefnogi buddion gwrywod croenwyn, o’r dosbarthiadau llywodraethol ac felly mae ystadegau trosedd yn ideolegol hefyd.’
Y Datblygiad 

Dyma gorff eich traethawd.  Dyma ble byddwch yn ‘ei ddweud’, hynny yw, byddwch yn datblygu’r pwyntiau a godwyd yn eich cyflwyniad.  Felly, os yw eich cyflwyniad wedi’i strwythuro’n dda, ac yn berthnasol, y cyfan sydd angen i chi ei wneud yw ysgrifennu paragraff ar bob un o’r pwyntiau a godwyd sy’n berthnasol i’r teitl. 

Gwiriwch fod y frawddeg neu ddwy olaf ym mhob paragraff yn cyfeirio yn ôl at y teitl, ac/neu at eich rhagosodiad.  Dylai brawddeg olaf un paragraff arwain at frawddeg agoriadol y paragraff nesaf. Fel hyn byddwch yn cadw eich deunydd yn berthnasol a bydd y datblygiadau yn llifo tuag at eich casgliad. Bydd rhai geiriau/brawddegau cyswllt yn ddefnyddiol yma.
Er enghraifft, ‘Ar y llaw arall, mae persbectifau positifaidd ar ystadegau trosedd yn dadlau eu bod yn ffeithiol ac yn mesur ymddygiad gwirioneddol.’ 

Casgliad

Dyma ble mae strwythur eich traethawd yn cwblhau’r cylch trwy ddychwelyd yn fyr at y pwyntiau a godwyd yn eich cyflwyniad a’ch datblygiad. Gallai gynnwys atgrynhoad o’r dadleuon ac efallai cefnogi un ochr o’ch rhagosodiad.
Er enghraifft


‘O edrych ar y dystiolaeth uchod, mae’n ymddangos bod ystadegau trosedd, yn bell o fod yn ffeithiol, fel yr awgryma’r positifyddion, mewn gwirionedd yn ideolegol ac yn cuddio gweithgareddau pobl hŷn, croenwyn, gwryw, o’r dosbarthiadau llywodraethol. O ganlyniad, mae hyn yn ychwanegu at ymwybyddiaeth ffug a mwy o reolaeth gymdeithasol dros y proletariat’. 

NODER:
Cofiwch - eich casgliad yw’r peth olaf mae’r arholwr yn ei ddarllen cyn rhoi eich marc i chi! 

3.
Arddull 

Cysylltiadau a Datblygiadau 

Dyma rai brawddegau a geiriau defnyddiol sydd yn ‘gysylltiadau’ da mewn traethodau ymrysongar.

(a)
Geiriau a brawddegau a ddefnyddir i ddatblygu dadl:- 





felly







yn amlwg 





am hynny 






yn deillio o hyn





o ganlyniad 





os felly 





o’r herwydd  





gan gadw hwn mewn golwg 





mae’n dilyn bod 




mae hyn yn awgrymu bod 





o gofio hyn





yn wir 

Er enghraifft

‘Awgrymwyd nad yw Marcsiaeth yn berthnasol bellach.’

(b)

Geiriau a brawddegau sy’n helpu i ailgyfeirio dadl:- 




ond 







serch hynny 




fodd bynnag 





i’r gwrthwyneb 




fel arall






ar y llaw arall 




gellid dadlau





awgrymwyd 

Er enghraifft 
 Awgrymwyd nad yw Marcsiaeth yn berthnasol bellach. Fodd bynnag, mae’r dystiolaeth ar dlodi yn awgrymu ei bod yn fwyfwy perthnasol.’ 

Byddwch yn ofalus:
Dylech osgoi datganiadau ysgubol! 

Er enghraifft

‘Mae pawb yn byw mewn teuluoedd.’ ‘Mae pob dyn yn rhywiaethol.’ ‘Mae pob menyw am gael babis!’
Dylech hefyd Wahaniaethu rhwng Ffaith a Barn

Pan fyddwch yn ysgrifennu traethawd Cymdeithaseg trafodol, gwnewch yn siŵr bod eich ffeithiau yn gywir.  ‘Mae’r rhan fwyaf o wyredd yn cael ei gyflawni gan bobl y dosbarth gweithiol.’  Gelwir hyn yn ‘safbwynt synnwyr cyffredin’ ond o’i ddadansoddi’n fwy manwl gwelir safbwynt cymdeithasegol mwy manwl gywir.  
Peidiwch â mynegi rhagfarn gyffredin fel pe bai’n ffaith hysbys, er enghraifft ‘Nid yw menywod yn weithwyr dibynadwy.’ 

Gail Williams Saesneg 

Pat Mahoney Cymdeithaseg 

Cynllun Traethawd

Gallwch ddefnyddio’r fformat hwn i gynllunio strwythur unrhyw draethawd

